
Prizren 20. 10. 2023

Pér pérurimin e keétij libri u an-
gazhuan Institucione e Shogata
private té vendit me aktivizimin e
intelektualéve e specialistéve té
etnokulturés, artistéve e veprim-

taréve, lexuesve e botuesve duke
programuar zbérthimin e parash-
trimeve, analizave, pérshkrimeve,
opinioneve dhe punimeve shkencore
pér personalitete e profile, shogéri
kulturore e festivale né qytetet:

PROFILE KRIJUESE

Nga biografia e Esat Rukés

Esat Ruka éshté lindur né Mat mé 10 mars 1951.

Ai éshté artist shuméplanésh, rruga e té cilit nis qé
né fémijéri.

Eshté producent i 6 albumeve muzikore mé kéngé
folklorike e popullore.

Gjaté njé periudhe 50-vjegare si specialist e drejtues
i kulturés ka ngritur e drejtuar disa ansamble
folklorike.

Né vitet 2006-2013 ka gené Drejtor i Qendrés Kom-
bétare té Veprimtarive Foklorike.

Né vitet 2008-2013 ka qené Anétar i Komitetit Kom-
bétar té Trashégimisé Shpirtérore.

Né vitin 2009 ishte Sekretar i Komitetit Organizator
dhe Drejtor i Festivalit Foklorik Kombétar Gjiro-
kastér.

Ka shkruar artikuj e punime studimore dhe ka gené
i ftuar né shumé emisione radiotelevizive pér
probleme té trashégimisé kulturore shqiptare.

Botime té autorit:

1. Monografi: Mati véshtrim etnomuzikor- gjurmime,
studime dhe vlerésime. Né vitin 2009

2. Broshuré: 45 vjet Orkestriné me instrumente tradi-
cionalé. Né vitin 2013

3. Festivali Foklorik Kombétar- Gjiroastér 2009. Né
vitin 2015

4. Dukuri, Fenomene Kulturore, Profile Krijuese. Né
vitin 2023.

Eshté Laureat i Festivaleve Folklorike

Mban Titujt:

«  “Qytetar Nderi” i Matit
«  “Mjeshtér i Madh”

«  “Ambasador i Pages”

Kadri Skeja

. K. Skeja i uroi autorit miréseardhjen

té librit né mjediset e Shogérisé “Agimi”
dhe béri njé panoramé té bashképunimeve
té Q.K.V.F. nén drejtimin e z. Esat Ruka, ku
theksoi se miku gé kemi sot midis nesh éshté
njé kuadeér, njeri dhe artist dhe studiues shumé
i njohur pér banorét e Prizrenit. Festivali &
mbahet sot “Kénga qytetare na bashkon né
Prizren” éshté ideuar nga ky mik e drejtues i
mirénjohur. Ai éshté ndér té rrallét gé krijon
muziké e kéndon, por edhe shkruan. Ne nuk
duhet té harrojmé se, vértet njihemi si populli
mé i vjetér i Ballkanit, por nuk kemi njé “No-
bel” si shkrimtar. Prandaj duhet punuar, por
edhe duhet dokumentuar e botuar. Mirénjohje
autorit pér modelin gé ofron dhe suksese né
angazhimin e tij krijues.

Prof. Dr. Zymer U. Neziri, Epikolog

Enjoh Esatin gé né vitet 2006 si drejtues

zyrtar i Festivaleve folklorike né Shqipéri.
Ai e ka shtriré bashképunimin né té gjitha trojet
shqiptare dhe ka mbetur né kujtesén e artistéve
e drejtuesve, studiuesve e botuesve si njé mik
i rrallé e kulturolog i gmuar. Me krijimtaring e
mirénjohur pér temén e Kosovés zé njé vend
nderi si artist né gjithé hapésirat shqiptare dhe
nuk konsiderohet vetém Qytetar Nderi i Matit,
por mendoj i gjithé shqiptarisé. Né vitin 2012 né
punén toné pér mbledhjen dhe botimin e Eposit
té Kreshnikéve, Esati ka gené shtylla e rénde-
sishme e punés pér Shqipériné e veriut dhe ka
béré njé puné lavdéruese. Puna e tij studiuese
déshmohet edhe né librin gé po pérurojme sot,
e cila ngérthen njé panoramé té gjeré e té thellé
té trashégimisé dhe personaliteteve té mirén-
johura té kombit toné. | uroj autorit suksese né
botime té tjera, po kaq té arrira.

Dr. Behar Arllati, Etnomuzikolog

ndjeva i nderuar, kur Mjeshtri i Madh, Esat

Ruka, mé ofroi pérgjegjésiné e mbajties sé
njé kumtese né pérurimin e librit kétu né Prizren.
E lexova menjéheré librin: “Dukuri, fenomene kul-
turore, profile krijuese* té autorit dhe pashé vézh-
gimet dhe impresionet e tij pér njé galeri figurash
té médha té kulturés kombétare, disa pre;j té ciléve
nuk rrojné, por rron dhe ndrigon kontributi i tyre i
vyer si studiues e intepretues, drejtues e botues,
por edhe figura té tjera po kaq té réndésishme gé
jané jashté sektorit té artit e t€ kulturés.
Edhe pse u referohet mé sé shumti emrave nga
treva e tij e Matit, autori trajton njé galeri té shumté
emrash nga hapésira gjithéshqiptare dhe shkru-
an pér ‘to pa paragjykime, me shumé singeritet
e dashuri. Té gjithé lexuesit, madje edhe pro-
fesionistét do té gjejné dicka té re, té cilét nuk
e njohin edhe pér faktin se autori e ka shtriré
pérfshirjen né libér té hapésirés gjithkombétare
dhe kjo éshté njé vecganti e suksesshme e kétij
libri. Mjafton qé njerézit té€ shohin emrin e artis-
tit t& kéngés, valles, instrumentit dhe té sjellin
né mendje krijimet mé té spikatura té tij si pér:
Haziz Ndreun, Ndue Shytin, Imer Nelin, Rex-
hep Celikun, Xhevat Fanén. Sikur vetém fotot
e tyre té panjohura té kundrojné si ajo e “valles
sé Njalés”, Lirie Rashés, Festivalit 'Hasi Jehon”
e “Kénga qytetare na bashkon né Prizren” dhe
njerézit menjeheré afektohen nga pérfytyrime
estetike me vleré.
Me numrin e madh té personazheve qé pérmban
si dhe me numrin e vézhgimeve rreth aktiviteteve

SROFILE KRIJUESE

té ndryshme artististike e promocionale, kjo vepér
meriton t& quhet njé mini leksion, pasi kushdo mund
té gjejé detaje té vogla gé kujtojné bémat e médha
té kétyre gjigandéve t& muzikés e folklorit por jo
vetém, t€ dhéna fillestare gé mund té jené shtysé
pér ndonjé punim shkencor apo edhe fotografi ilus-
truese shumé sinjifikative.

Do shtoja dhe njé aspekt tjetér té vierés sé késaj vepre.
Shikuar nga aspekti estetik, né kété vepér, proble-
met, rastet, aktivitetet, véshtirésité, kéndvéshtrimet
dhe piképamiet e kétyre figurave kané té béjné me
fenomenin kohor té ballafagimit té sé vértetés ndje-
sore né pérmasat e tyre reale, metafizike, me doktri-
nat negative té imponuara nga pérshtjellimet teorike
anti-religjioze dhe antihumane, si bazé kushtézuese
e tipit “e ke prirjen pér art ose s’e ke” me ¢'rast dalin
né pah doktrinat té cilat, né funksion té poleve té
kundérta gravitacionale, kané orientuar, diktuar e
madje edhe geverisur né pérgjithési mendimin este-
tik gé, kushtimisht, do duheshe té jeté i liré.

Pér mé tepér, né kété rast kemi té b&jmé me luftén
né mes té

(1.) mospranimit té aftésisé sé shprehjes artistike
me ¢'rast arti do té kishte semantikén e vet arbitrare
e té liré ndonése té pakodifikuar universalisht, dmth
jokonvencionale dhe

(2.) t€ mohimit térésor té€ potencialit t& organizimit artistik
dmth, hig ndonjé rast shumé sporadik, térésia artistike
nuk pérfagéson vegse njé humoreské “magjepsése”
pa ndonjé domethénie apo sens t& miréfillté artistik aq
sa, né aspektin semiotik, madje éshté diskutuar edhe
pér mundésiné qé arti (né kété rast Muzikor-tingullor)
té pérfagésojé njé tipologji mediumesh “sui generis”
dhe né kété ményré té keté njé gjuhéshméri monopla-
nore, e pajisur me planin shprehés muzikor por jo
edhe me até pérmbajtésor. Pra, njé mospranim ra-
dikal té prurjeve artistike dhe kundérvénien pérmes
doktrinés sé formalizmit autoritar.

Shfrytézoj rastin ta pérgézoj zotin Esat Ruka,
Mjeshtér i Madh, pér kété vepér me interes duke i
déshiruar shéndet dhe edhe shumé vepra té tjera té
tilla me interes té pérgjithshém.

Prof. Dr. Sedat Kugi,
Kéngétar, Istrumentist
Enjoh Mijeshtrin Ruka gé né vitin 2008, kur “Agimi”
ishte pjesé e festivalit té kéngés qytetare té dre-
jtuar prej tij. Qé nga ajo kohé migésia joné éshté kon-
soliduar pér arsye té interesimit t& jashtézakonshém
té kétij artisti dhe drejtuesi pér punén dhe trashégiminé
kombétare, pér hapésirat dhe seriozitetin qé z. Esat u ka
dhéné zhanreve té folklorit shqiptar népérmjet Festiva-
leve, tryezave, medias dhe qarkullimit t€ kétyre vierave.
Uroj qé ky libér shumé i réndésishém pér ¢do lexues,
sidomos pér studentét dhe specialistét e kulturés, té
shkojé prané tyre nga i cili do t& mésojné shumé pér
personalitetet e artit t& kombit, pér profilet té vecanta
té tyre dhe fenomenet artistike qé kané béré té mun-
dur ruajtjen, qarkullimin dhe zhvillimin e kulturés né
hapésirat gjithéshgiptare.

ORGI\NI
NIzZon
PROMOVM 1 l{:

PROFILE KRIJUESE

Autori ESAT RUKA

kisha obligim ta béja té parin pérurim né

ShKA “Agimi” Prizren pér tre arsye kryesore:
Sé pari; Im até né vitet 1941-43 ka qarkulluar si ush-
tarak né viset shqiptare té Vilajetit t& Shkupit.
Dhuntité e tij té interpretimit né kangén tradicio-
nale dhe rreshtimi i tij né odat tuaja malésore me
kéngétaré t€ shquar té Kosovés, ka ndikuar thellé
né mésimin e historiné toné kombétare. Ai thoshte
me krenari se, historia e kombit toné me ngjarjet mé té
médha dhe burrat mé té shquar e kané zanafillén dhe
namin né Kosové. Pra, ai ka qené inspiruesi i paré dhe
mé i réndésishém i angazhimit tim krijues kushtuar té
médhenjve Isa Boletini, Bajram Curri, Ibrahim Rugova,
Mark Krasniqi, heroit Sali Cekayj, etj gjithsej 12 krijime e
interpretime si kantautor.
Sé dyti; Kam kryer Normalen e Elbasanit, ku shumé
bij kosovarésh ishin studenté t€ atij institucioni Univer-
sitar pér kohén, té cilét u béné shkéndijat e ¢eljes sé
shkollave shqipe né kéto ané.
Sé treti; Gjaté periudhés kur uné drejtoja QKVF né
ridimensionim té politikave kulturore té qeverisé Ber-
isha, pjesa shqiptare e Kosovés dhe Magedonisé sé
Veriut jo vetém kané qené pjesé e tipologjive konku-
ruese né shumé qytete té Shqipérisé ku organizo-
heshin Festivale, por e kané paraqitur artin popullor,
duke u béré shembull pér disipliné e origjinalitet té
kéngés, valles, veshjeve tradicionale né zbatim té
kritereve té dérguara nga institucioni organizator.
Pikérisht kéto kané qené disa nga arsyet qé uné i
mendova si avantazhe meritore té ndjeshmérisé dhe
personale dhe institucionale. Ju falenderoj pér pritien
dhe mendimet tuaja, fjalét vlerésuese e inkurajuese
qé u thané pér mua dhe librin tim, té cilin tashmé e
keni né doré dhe né bibliotekat tuaja publike.

Mat - 25. 11. 2023
Pérurimi i librit u organizua né mjediset e
-ish Universitetit “Néna Mbretéreshé Ger-
aldiné” nén drejtimin e Klubit t& Poezisé
Pjetér Budi” dhe bibliotekés sé qytetit me
praniné e dhjetra mésuesve, punonjésve
té kulturés e drejtuesve vendor, lexuesve e

PROMOVOHET LIBRI | ESAT RUKES

PROFILE KRIJUESE

miqve té autorit. Veprimtariné péru-
ruese e drejtoi z. Hamdi Hysuka,
gazetar e poet, kryetar i atij Klubi,
i cili duke iu referuar kurrikulés sé
autorit té librit, evidentoi disa nga
kulmet e tij si artist, krijues, drejtues
e studiues.

-

|

PROMOVOHET LIBRI | ESAT RUKES

Ali Hysnelaj, -ish Drejtor i Q. Kulturore

li Hysnelaj lexon parathénien e librit shkru-

ar nga Prof. Dr. Gjovalin Shkurtaj, akademik
emeritus. Midis té tjerave akademiku thekson né
shkrimin e tij té gjaté e analitik se: Libri i Esat Rukés
“Dukuri, Fenomene Kulturore, Profile Krijuese”, i
shkruar me dije e dashuri meriton té vlerésohet me
kujdes, pasi autori priret nga e mbara e paraqitjes
sé vlerave dimensionale té trashégimisé shqip-
tare dhe personaliteteve mé té shquara té késaj
trashégimie si njé drejtues me karrieré té gjaté e
kulturolog i pasionuar.
Aliu evidenton se: Ky libér éshté i shkruar né
formén e njé miniskedari gé té jep mundésiné té
zgjedhésh até gé té intereson mé shumé pér emra
té shquar té studimeve, veprimtaréve e artistéve
me njé shtrije kohore dhe gjeografi t¢ madhe
té zhvillimit té aktivitetit krijues e veprimtarive té
mirénjohura té artit popullor. Libri éshté njé ndih-
mesé serioze pér kédo gé méton té njihet me
vlerat kombétare, por edhe né disa nga shkaget e
pengesave qé solli platforma politike e njé sistemi,
i cili ngushtoi apo tjetérsoi jo pak vlera kombétare
té veprimtaréve, té cilét vinin nga njé biografi “e pa-
pérshtéshme” me sistemin e diktaturés komuniste.

-

PROMOVOHET LIBRI | ESAT RUKES
R SENNENE 01705, PRORLE NI UESE ERESOHELNGARRIN

Bajram Canameti, Poet, Publicist

¢moj si njé enciklopedi pér kulturén e librin e

shkruar me njé gjuhé té pasur e té pastér, stil té
émbél, e veshur me fantazi krijuese dhe ndriguar
me njé kolorit figurativ t€ kéndshém gé té shijon, té
impresionon e té frymézon.
Ai me profesionalizém dhe singeritet, me fisnikéri
e mjeshtri artistike, duke mbajtur vulén e njé njeriu
ekselent, gérsheton realen me imagjinatén duke
na sjell figurat emblematike té kulturés kombétare.
Autori mbetet njé kuroré hyjnore né piedestalin e
historisé dhe kulturés kombétare, duke véné de-
tyrén pér gjeneratat e ardhshme pér ti ruajtur e
mbrojtur me pastérti identitetin kombétar té tyre.

Isuf Cipi: Esatin e njohim si artist por kur merr

penén dhe shkruan, ai éshté dy heré artist.

Lindita Doda, Poete,
N/Kryetare e Klubit “P. Budi”

Libri i ri, i katérti né rradhé i Esat Rukés éshté i
organizuar né 6 kapituj, i cili sjell né vemend-
jen e lexuesve shumé prej vlerave krijuese e
studiuese té personaliteteve té etnokulturés té
cilat autori i quan AMANETE.

Autori ia ka dalé gé amanetet e personaliteteve
shkencore e drejtuese dhe profileve té spikatura
té krijimtarisé e interpretimit artistik, tua japé lex-
uesve shqiptaré népérmjet gjurmimeve, studi-
meve, veprimtarive té drejtuara prej tij, respektit,
singeritetit e pérkushtimit ndaj punés dhe pro-
fesionit,si njé intelektual me vision té qarté e té
thellé me dashuri dhe kopetencé profesionale.
Libri fillon me dy personalitete t€ médha si Ra-
madan Sokoli dhe Metju Aref, dy shkencétaré té
albanologjisé dhe historisé, e zhvillon e pasuron
e pérndrit botimin e tij special me shumé emra
personalitetesh té krijimatrisé e drejtimit té& kul-
turés si né zonat rurale dhe urbane shpeshheré
té stolisur me vargje krijuese, pse jo edhe me
karakter filozofik e figura té pasura letrare dhe ar-
rin ta mbyllé me dy shkrime kushtuar problema-
tikave té gjallérimit té jetés artistike né shkolla,
pra punés me talentet e reja, e cila mbetet njéra
nga shtyllat kryesore té politikave té shtetit dhe
shogeérisé né ruajtjen, zhvillimin dhe garkullimin
e vlerave té identitetit kombétar.

Autori me mencuri pérzgjedh disa nga vargjet
e krijuesve né raportet midis epikés dhe lirikés,
vargje té cilat ngrejné né piedestal historiné e

PROFILE KRIJUESE

kombit, por edhe ndjesité e shpirtit lirik t& njé
populli gé edhe pse drejtohet keq nga gever-
ité e veta, ruan vitalitetin pér jetén, ushgen
pasionin pér té bukurén, ndricon sakrificén pér
vepra sublime.

E veganté pér librin mendoj se mbetet edhe
simbolika folklorike e numrit té fageve té kétij
libri. Ai mbyllet me numrin 333 si njé opus kri-
jues i hapésirave kombétare

E vecganté e autorit éshté se ai, si njéri nga dre-
jtuesit e vecanté té kulturés, i ka véné detyré vetes
qé kéto amanete ti leré trashégim pér gjeneratat.
Libri mé béri shumé pérshtypje jo vetém si
format cilésor botimi, por edhe si strukturé ak-
ademike né pérmbajtie. Mendoj se libri éshté
pér nivelet e lexuesve té pasionuar, por mé sé
shumti pér nivelet universitare me kritere té ti-
pologjive artistike, pérfagésuesve té saj, gjuhés
e stilistikés, figurave letrare e referencave té
shumta. Paragitja interdisiplinare e zhanreve
dhe llojeve té artit popullor, konkluzionet dhe
analizat e ballafaquara me kritere serioze dhe
ilustrative déshmojné seriozitetin dhe forcén e
argumentit shkencor té autorit.

Libri do t€ mbetet si njé ndihmesé serioze e ref-
erentéve gé do té guxojné té futen né hullité e
botimeve té etnokulturés shqiptare.

Suksese Mjeshtrit Esat Ruka pér kété kontribut
madhor pér trashégiminé kulturore kombétare.

Baftja Cera: Specialist kulture

Kur punon me njé njeri pér 15 vite me rradhé,
padyshim ke ¢té thuash me vértetési e respekt.
Do ta ndaja né tri grupime kontributin e kétij njeriu
€ kuadri té mirénjohur.

Esat Ruka éshté artist, interpretues e krijues i
mirénjohur. Uné e kam konsideruar njérin ndér
kantautorét mé té miré geg.

Né profilin si drejtues e kulturolog uné kam pa-
tur fatin t€ punojmé sé bashku edhe me kolegé
nga Mati né njérin nga institucionet kryesore té
kulturés, ku ai me pérkushtimin dhe aftésité pro-
fesionale e drejtuese ka ridimensionuar dukshém
e me dinjitet punén né QKVF, duke kulmuar me
Festivalin e 2009 né Gjirokastér. Ai Festival éshté
evidentar si mé i miri né piképamjen e disiplinés sé
prurjeve dhe organizimit té tij. Suksesi i atij Fes-
tivali lidhet plotésisht me drejtorin organizativ qé
quhet Esat Ruka.

Referuar librit té ri té tij mjafton té nisemi nga titulli,
ku ai ciléson dhe analizon me emra t€ pérvegém
té kulturés kombétare “Dukuri, fenomene, profile”,
ne duhet té jemi t€ vemendshém pér té kuptuar
thellésiné e pjekurisé sé tij profesionale, filozofiné
né té shkruar dhe pérpjekijet e tij pér té futur kon-
cepte té reja e ide té réndésishme e té guximshme
né sektorin e trashégimisé kombétare.

PROFILE KRIJUESE

<
Ing. Mehmet Rami
njoh gjithé jetén si artist né shpirt e né per-
formancé, gé Mati krenohet me té. Kur dégjoj
kéngén kushtuar Isa Boletinit uné ngrinem né kém-
bé. Eshté nderim pér Matin njé figuré e tillé.

RenatoTotraku, Mésues i Historisé

Enjoh Xhaxhi Esatin népérmijet krijimtarisé sé tij,
népérmjet prindérve qé e adhurojné por krye-
sisht dua té pércjell repektin dhe mirénjohjen e njé
studiuesi tjetér matjané qé quhet Ferit Képuta, i cili
thoté se mosha bén té veten , por Esat Rukén do
ta kujtoj me mall dhe respekt t€ madh. Ai éshté njé
ndér njerézit e vecanté matjan. Respekt dhe suk-
sese t& métejshme.

PROMOVOHET LIBRI | ESAT RUKES

*DUKURI, FENOMENE KULTURORE, PROFILE KRUUESE" VLERESOHET NGA KRITIK/
[N S G R —

Ardian Ruka, Mésues i Historisé

Esat Ruka éshté njé anétar i
nderuar i fisit tong, i cili gjithn-

jé ka qené i thjeshté e modest né
\ marrédhéniet me ne. Ai nuk mun-
gon asnjéheré né sebepet familjare
né fshat e sidomos né fisin toné. Ne

jemi krenar pér t€. Ai éshté krenari
jo vetém e fshatit por e gjithé Matit. |
urojmé suksese né jetén e tij. Falen-
deroj té gjithé migté dhe kolegét pér
fjalét e singerta gé adresuan pér kété
njeri té rrallé e t& mire & fisit toné.

Tryeza drejtuese e promovimi té librit

Né salleén “Aleks Buda”
té Akademisé sé Shkencave

Tirane
03.11.2023

Morén pjesé studiues e kulturologé, lex-
ues e studenté, botues e miq te autorit.
Veprimtaria péruruese u mbajt nén logon
e Qendrés Shqiptare té Studimeve letrare
“P. Budi”, me drejtor studiuesin Behar
Gjoka. Gjoka moderon pérurimin e librit
duke falenderuar pér pjesémarrésit pér
praniné e tyre duke njohur auditorin me
programin e pérurimit duke prezantuar
referuesit e nderuar.

Prof. Dr. Gj. Shkurtaj, Akademik Emeritus

& yjésiné e kulturologéve, qé kané drejtuar sek-

toré a drejtori té instucioneve kulturore e artistike
gendrore e né Ministriné e Kulturés, jam njohur edhe
me zotin Esat Ruka. Ndryshe nga shumé kulturolgé
té tjeré profesionisté, éshté jo vetém i arsimuar dhe i
profilizuar pér kulturé, po éshté edhe artist, kéngétar i
njohur brenda e jashté Shqipéris€, me koncerte e pub-
likime disqesh e CD té sukseséshme.

Libri mé i ri z. Esat Ruka, déshmon sé pari, punén
vullnetmiré e té mbéshtetur né synime té mbara, i
nxitur nga frymézimi e dashuria pér artin dhe njerézit
e kulturés kombétare. Libri éshté shkruar me dije e
me dashuri, me njohje té miré té€ shumé prej person-
aliteteve té fushés sé kulturés e folklorit t€ trevave
shqgiptare mbrenda Republikés dhe té hapésirave
jashté saj né trojet shqiptare e né vende té ndryshme
té Evropés e mé gjeré.

Libri i tij me titullin ““Dukuri, Fenomene Kulturore, Pro-
file Krijuese” éshté njé libér i viefshém, me hapésiré té
gjeré prurjesh nga veprimtaria e gjaté e autorit si dre-
jtues e kulturolog, po mbi té gjitha si njeri i pérkushtuar
né kuptimin e gjeré té fjalés.

Ky éshté njé libér, ku gérshetohen natyrshém ob-
jektiviteti i parashtrimit dhe i vlerésimeve pér ngjar-
je (evente) e figura té médha té kulturés shqiptare,
me dashamirésiné dhe métimin e réndésishém pér
t'ua véné né dukje vlerat e ndihmesat, si atyre qé i
kané fitur e gézuar titujt e nderimet, ashtu edhe jo
pak té tjeréve qé, pér arsye “biografike” ishin mén-
januar krejt nga skena, ose ishin Ieéné né hije.

Né libér jepen njé galeri e madhe personazhesh
té artit e té kulturés, si profesor Ramadan Sokoli,
muziktar e etnomuzikolog i shquar, pér té cilin au-

SROFILE KRIJUESE

tori shkruan me hollési e me njohje té miré té gjithé
veprimtarisé, po edhe pér figurén e personalitetin
e tij, pak té thuash té veganté. Me dashamirési e
nderim té madh shkruan pér studiuesin Mathieu Aref
—(“Naim Frashéri i Arté”), duke ndriguar shuméc-
ka nga hulumtimet e studimet e tij interesante pér
vlera té shqipes sé hershme qé déshmojné lashtési
e burimorési té etnosit shgiptar e té shqipes, gé zoti
Ruka mendon se meritojné té shikohen mé miré nga
garget albanologjike. Shkruan pér Alush Hamidin e
Lefter Cipén, “princin” e kéngés polifonike labe, duke
béré portretizime shumé té gélluara. Mund té themi
se libri i Esat Rukés, né fakt, jep né formén e zérave
encikopediké njé njohje t& shumé prej figurave
té réndésishme, si hartues tekestesh té kéngéve
popullore e té kultivuara, si Gjoké Beci, njé emér i
nderuar si poet e kéngéshkrues, apo pér Ali Mulén
“Mjeshtéri Madh”, paraget mjaft gjeré e me té dhéna
interesante figurén e Dilaver Kurtit, studiuesit, té cilit
punén e diturité e médha si historian e njeri i penés
ia shfrytézonin, duke i ngarkuar hartimin e fjalimeve
qé u duheshin drejtuesve vendor té kohés, por nder-
in dhe nderimin gé i takonte nuk e gézoi asnjéheré.
Me shumé dashuri dhe me vlerésim meritor paraqet
né libér figurén e Hazis Ndreut “Nderi i Kombit”, po
ashtu edhe pér krijuesin e studiuesin Zejadin Ismajlin
nga Kumanova.

Njé vend me réndési z& né libér “Eposi i Kreshnikéve
si monument i etnokulturés shgiptare”. Ka aty ide e
mendime té autorit t€ shprehura né pérshéndetje té
ndryshme, ku ai ka sjellé ndihmesén e tij né diskutimet
dhe vlerésimin e késaj trashégémie té réndésishme et-
nofolklorike.

NE vijim, né libér jepen né kreré a sytha t& méveté-
sishém, shtjellime e paraqitje pér disa prej emrave
t€ mirénjohur si rapsodét Pjetér Matusha, Dervish
Shagja, Demush Neziri, Ndue Shtyi "Nderi i Kombit”,
Mark Gjoka “Mjeshtér i Madh”, Naim Plaku “Qytetar
Nderi” i Peshkopisé, Viktor Paloka “Mjeshtér i Madh”,
Frrok Haxhia “ Artist i merituar’, Qytetar Nderi i
Pukeés; piktori Agim Dervishi; Gjon Frroku “Mjeshér i
Madh”, nderi i qytetit té Lezhés dhe i Klinés, Kosové.
Kur shkruan pér artistin Ymer Neli, shpaloset gjithé
madhéshtia e kétij mjeshtri t& mirénjohur, si njé data
bazé e orkestrinés sé faméshme té€ Matit dhe si pa-
sionant e vullnetmiré né punén me talentet e reja né
Qendrén Kulturore té Fémijéve né Burrel.

Né libér, autori, si artist pjesémarés, po
edhe si pérfagésues zyrtar né veprimtari
té ndryshme artistike, mbrenda e jashté
Shqipérisé pasqyron marrdhénie artistike e
puné té gmuara studimore. Késhtu, né studi-
min e titulluar “Véshtrim i thellé etnomuzikor
i SHKA “Rapsha” Malési e Madhe - Nderi
Kombit”, Esati, né cilésiné e njé studiuesi
pasionant, paraget, analizon dhe konkludon
pér prurjet e llojé-llojeshme té bukurisé sé
folklorit né Festivalin e zhvilluar né “Vitojé té
Tuzit, pjesé e Malésisé sé Madhe, né Mal
té Zi. Pérshkrime interesante u kushton au-
tori veprimtarive t€ zhvilluara né Gjermani e Austri.
Veganérisht t€ dhéna té bukura e té bollshme sjellé
pér Festivalin e XVIII Folklorik dinjitoz pértej Atlanti-
kut, nga shqiptarét né SHBA dhe problematikat gé u
diskutuan né tryez€ me veprimtaré té€ mirénjohur té
artit popullor.

Njé pjesé me réndési e librit éshté edhe
ajo me titullin “Analiza & Opinione”, ku autori sjell
shtjellime e trajtime pér figurén e Pjetér Budit, si
personalitet letrar e autor emblematic, analizon
me kopetencé punén me instrumentat populloré
dhe ngre shqgetésimin pér zbehjen apo deformimin
e eksponateve, mungesén e kabineteve me instru-
mente populloré tradicionalé népér shkollat e mesme
té muzikés dhe zbehjen e punés me orkestrinat, ku
tradicionalisht kané gené pjesé e ndritéshme e ske-
nave né festivalet tona. Autori me shgetésimin e
artistit dhe kopetencén e gjurmuesit e drejtuesit jep
rrugét e zgjidhjes, duke sensibilizuar deturén e orga-
nizmave té pushtetit vendor dhe institucioneve locale
e géndrore. Madje ai shkon deri né parashtrimin e
shgetésimit se “Botime béhen, por cili éshté géndrimi
i ekspertéve?

Né shumé nga shkrimet e pérmbledhura
né kété libér, autori me kompetencé, po edhe me
déshirén e mire, i méshon idesé sé bukur se arti dhe
kultura popullore shqiptare kané névojé pér t'u njo-
hur, po edhe pér t'u mbéshtetur. Vlerésoj aty, ndér té
tiera, sythat me titull “Njé fenomen artistik & duhet
mbajtur ndezur” adresuar grupit t€ vajzave me cifteli
né Brug t& Matit dhe se artistét jané “ambasadoré
té pages” dhe komuniteti gé nderojné mé sé shumti
trashégiminé tone kombétare e prezantojné vlerat
mé té genésishme té identitetit kombétar.

Libri mbyllet me njé thénie t& shkrimtarit té shquar

PROFILE KRIJUESE

Pamije nga promavimi i librit né Tirang

Ernest Heminguei:

‘Njerézit mé té€ miré zotérojné ndnjenjén e mé té
bukurés, guximin pér t& ndérmarré rreziqe, aftésiné pér
t& théné té vértetén, kapacitetin pér t€ béré sakrifica.
Jané ata qé léndohen dhe shkatérrohen mé sé shpeshti.
Ironikisht virtytet e tyre i béjné ato t& prekshém”.

Né fakt, evidentohet dukshém né krejt shtjellimet e
librit se, njé ide e tillé e ka nxitur autorin pér té ndriguar
sa té jeté e mundshme e mé garté edhe disa aspekte
té géndrimit ndaj personaliteteve té artit e té kulturés,
natyrisht edhe né dritén e njé pérspektive e ideje té
mbaré, gé njohja e sé kaluarés té shérbejé edhe si
bazé pér té mos i pérséritur mé shtrembérimet apo
géndrimet e padrejta e sidomos ménjanimin e perso-
naleteteve té artit e té kulturés nga e drejta e tyre e
ligishme pér pjesémarrje né jetén artistike e kulturore
pér motive “biografie”, si dhe, mbi té gjitha, i méshon
idesé se arti duhet té zhvillohet pa ndikimin e trysniné
indoktrinuese té politikés.
Libri éshté shkruar bukur, me stil t& kéndshém e té
rriedhshém.
Uné, jo vetém kujtova cfaré dija, por edhe gjeta
shumécka té bukur e gé ia vlen té dihet nga lexuesit.
Veganérisht, ata gé drejtojné dikasteret a sektorét e
lidhur miréfilli me artin e kulturén, né ményré qé té
merren né konsideraté e té jetésohen mjaft prej ideve
dhe mendimeve e sugjerimeve té parashtruara né té.
Kur té béhet fjalori enciklopedik shqiptar mendoj se
ky libér duhet té jeté né tryezén e ekspertéve o pér
té shtuar disa nga emrat qé pérmenden né libér ose
pér té plotésuar digka nga ata gé njohen, por jo me
cilésité e té vegantat qé sjell autori né profilet e kétyre
personaliteteve.
| uroj autorit suksese t& métjeshme si artist, si krijues
e si studiues i etnokulturés shgiptare.

Faleminderit, Tirané, Tetor 2023

Prof. Dr. Aférdita Onuzi

Me seriozitetin dhe singeritetin mé t& madh le-
johem té them se libri “Dukuri, Fenomene Kul-
turore, Profile krijuese” éshté njé libér qé nderon
jo vetém galeriné e madhe t€ emrave té shquar té
kombit né fushém e trashégimisé, por mé sé pari
nderon trashégiminé kombétare si njé aset i vyer
i kombit toné.

Arsyet e kétij kontributi t€ parashtruar né kété libér
jané sé pari figura shumédimensionale e autorit
Esat Ruka si njé artist i miré, njé studiues i miré
dhe njé bashképunétor i
miré  njeriu migésor me
bartésit, vegori kéto té
konfirmuara né veprim-
taritt e zhvilluar pér vite
me rradhé. Né cilésiné e
drejtuesit, ai i ka trajtuar ar-
tistét pjesémarrés né festi-
vale si njéri ndér miqté e
tyre dhe pérkrahésit mé
té zjarrté e mé dinjitozé
duke i stimuluar moralisht
e duke u dhéné vendin e
merituar né skené dhe
jashté saj. Kéto jané té as-
pektit njerézor.

PROFILE KRIJUESE

Né aspektin profesional Esat Ruka éshté njé intru-
mentist i mirénjohur, njé kéngétar me njé z& brilant
e krejt té veganté, njé studiues serioz e profesionist.
Duke géndruar afér me personalitetet gé ai merr né
shqyrtim, ka ditur t&€ gémtojé cilési e vlera t¢ médha
té tyre, i ka pértypur me njé seleksionim té& mengur
dhe ka léné trashégim shumcka. Ne, edhe pse kemi
punuar e jemi njohur gjaté me protagonistét e librit,
nuk i kemi ditur apo nuk kemi pércaktuar objeksione
pér ti arkivuar pér gjeneratat gé vijné. Kjo éshté njé
puné e madhe e dobishme e cila € nderon autorin. Ka
nderuar shumé prej kétyre vlerave dhe kété e bén njé
njeri qé di t& nderojé dhe gjithmoné ka pér té gené i
nderuar nga gjithé plejada e artistéve shqiptaré.

Edhe pse gé né vitin 1971 kam gené prezent né sferén
e trashégimisé kulturore, nga leximi i paré i kétij libri
kam gjetur shumé gjéra, té cilat nuk i kam ditur dhe pér
kété jap fjalén se do ta rilexoj e studioj me vémendie.
Esati ka shumé gjéra pér té théné, ka shumé mundési
pér té 1éné studime e parashtrime té vyera té sektorit,
ku ai ka punuar gjaté e vémendshém, me vullnet e
pasion té rrallé.

Faleminderit dhe suksese té rejal

Aleksandér Cipa: Analist, Kryetar
i Unionit té Gazetaréve té Shqipérisé

Uné sot kam njé emocion té veganté, pér shkak té
raportit familjar me Esat Rukén dhe familjen e tij.
Né kanunet shqiptare shénohet se, kur adreso-
hesh tek ¢éshtjet e epistologjisé familjare, po-
rositet njé gjé shumé e vegaté. Né shtépiné e mi-
kut, nuk vérehet se sa i ndezur éshté zjarri, por se
cfaré tymi del nga oxhaku: i bardhé apo i zi. Dhe
kjo mé éshté kujtuar menjéheré kur kam lexuar librin.
Kam verejtur, gé njé kulturolog, si¢ éshté Esat
Ruka, éshté njé njeriu qé i referohet gjithé hap-
sirés natyrale shqiptare dhe, po ta shikosh né
kapitullin profile krijuese, nuk ka dallesa loka-
le, krahinore, apo qargesh, por ka njé térési
shtrirése, duke evidentuar até dashuri njerézore
e kolegore, gé éshté unike né ményrén e vet.
Autori flet me té njejtén dashuri si pér krijues-
in e Bregut dhe até té Veriut, si pér Gjirokas-
trén edhe pér Prishtinén, si pér kulturologun né
Tetové edhe pér vlerat e Malésisé sé Madhe.
Kjo éshté njé gjé krejt e vecanté.

Shumé mendimtaré na porosisin qé popujt kané
patur dhe do té kené luftra mes vedit, por né kulturé
asnjéheré nuk ka patur luftra. Dhe kjo evidenton
sharmin e fisnikérisé sé kombeve e té popujve.
Ne jemi njé popull gé té kemi gené shumé mé
bujaré sesa ¢'e kemi patur shtatin fizik.

Né fushém e kuluturés dhe dukurive té antropolog-

jisé kulturore kombétare, rasti i kétij libri, mendoj se
adreson njé antologji t¢ dhénash pér njé periudhé
e cila shtrihet né dy kohé té regjimeve njerézore qé
jeton shogéria joné. Dashuria éshté agé e padal-
lueshme si né kohén e méparéshme agé edhe né
kohén e mépasme. Sipas natyrés njerézore té Esat
Rukés, éshté e tillé g€, e ruan vazhdimésiné.
Pjesa tjetér e krenarisé kulturore qé ka veté Esat
Ruka, e cila buron jo vetém nga marrédhénia in-
dividuale e tij, pér shkak t& pérvojés, karrierés,
detyrés apo dinamikés sé aktivitetit té tij, por né
dy cilési: né até té interpretit dhe né cilésiné e hu-
lumtuesit kulturologjik. Kéto jané dy aspekte qé ev-
identohen théllésisht né libér.

Kapitulli tietér gé flet pér fenomenet kulturore
Esat Ruka né kété libér merret me parashtrime e anal-
iza, qé vijné si rezultat i marrédhénies sé individit si
kulturolog me institucionalizmin shqiptar, i cili éshté
defektoz dhe njé nga problemet mé kruciale, keqshér-
byese pér trashégiminé dhe identitetin toné kombétar.
Ky aspect theksohet dukshém né libér spepse flitet
pér ményrén se si institucionet duhet ta adresojné
shérbimin ndaj trashégimisé dhe identitetit kombétar
né rapsort me gjeneratat njerézore. Kété gjé jo vetém
e potencon, por i méshon né ményré substanciale.
E fundit gé dua té them éshté se né kété libér ka
njé moment qé flitet pér projektimin qé béhet midis
dy raporteve: kohés sé sotme, e cila éshté e trazuar
dhe e prishur até gé ne e qyajmé referencat e njé
sistemi tradicional dhe klasik dhe sfidat qé ofron
kjo e sotmja né raport me trashégiminé dhe struk-
turén toné klasike dhe kulturologjike.
Né qofté se deri dje ne me lehtési i zhbémé institucionet
e ngritura pér kulturén masive, ne sot e shohim se sa e
nevojéshme éshté pér nivelin e sotém se sa i dmd dhe
jetik éshté pér kombet e vogla ngritja e institucioneve lo-
cale. Shembja e institucioneve locale t€ kulturés éshté
njé goditje né ashtin dhe né pjesén formuese té breznive
njerézore. Kété gjé ne e hasim né kété libér, madje
specifikisht né dy shkrimet e fundit. Urime autorit!

Faleminderi!

Studiuesi Behar Gjoka

deshim shpesh né promovime té tilla gé njeréit

nuk jané njohur me materialin dhe parashtrimet
e tij dhe jepen mndnime té paadresuara. Tek-
sa dégjojmé mendime pér librin qé kemi né doré
verehet se libri €éshté lexuar, madje ka térhequr ve-
mendjen e nevojéshme pér té gjykuar mbi té.

E vérteta éshté qé libri duke iu referuar person-
aliteteve qé merr né shqyrtim duket sikur eshté
njohur prej kohésh, por né fakt, kur e vé pérpara
dhe méson pér cka autori merr pérsipér, tregon se
duhet kohé dhe vemendje pér ta asimiluar até.

Ky libér, né shikimin tim ka dy momente qé téheqin
vemendje: Sé pari éshté fjala pér jetén institucio-
nale e koncertale té festivaleve, pér ndikimin si art-
ist dhe si drejtues né pérditshmériné e késaj jete
té gjallé me imtési dhe me nervin e njé profesion-
isti. Hera-herés ngre shgetésimin pér padrejtésité
ndaj talenteve pér shumé arésye, por sidomos ato
politike. Shumé nga kéndvéshtrimet antropolog-
jike né libér déshmojné jo thejshté anén admin-
istrative, por anén vizionare, até institucionale.
Autori gartéson se nuk kemi pse pretendojmé qé
kultura té mbijetojé pa institucione. Ka njé cudi té
dhimbéshme, sipas meje: kur nuk kishin instituci-
one kishim individualitete gé e banin lart flamurin
e shqipes, tani gé kemi institucione duket sikur e
shuajmé me pavemendijes dhe pakujdesin toné.
Pjesa mé vitale e librit éshté ajo e profilizimit té fig-
urave. Eshté hera e para q& uné ndesh né njé libér
qé i mbulon trojet etnike dhe i véshtron né ndikim té
figurave gé kané béré emér. Atyre nuk u éshté shtuar
vlera sepse i ka pérmendur Esati, por sepse €shté ku-
jtesa. Kjo kujtesé e figurave t€ médha si ajo e Rama-
dan Sokolit, njé enciklopedi e gjallé sa qe, por edhe

PROFILE KRIJUESE

tani gé uk éshté fizikisht, njé enciklopedi e gjallé pér
cfaré ka léné. Té shkosh te sinoret e muzikologjisé, té
shkosh te sinoret e atdhetarisé nuk éshté fort e thjeshté.
Kérkohet vulinet dhe profesionalizém.

Pavarésisht nése biem apo jo dakort me
tezat e ndonjérit, e réndésishme éshté qé ai vjen para
nesh me opinionet e veta, strategjité e veta, energjité
e tij krijuese. Arif Mati, njé studiues interesant, i lauru-
ar shkencérisht né Francé vien né libér si njé mésim
| madh pér shqiptarét, tek i cili vérshon njé atdheta-
rizém dhe dashuri e krenari e pa krahasueshme pér
origjinén, kulturén dhe ndihmesén panevropiane té té
paréve tané, por qé té vértetat e historisé sé tyre jané
népérkémbur e tjetérsuar nga fqinjét.

Ne jemi rritur me kéngén e Feride Kurtit, me rap-
sodiné e Qamil Gjikés, me fyellin e Imer Nelit, me
muzikén e Munir Shehut, Pra ne duam, ndjejmé,
déshirojmé.
U mrekullova kur u gjeta né faget e librit t& madhin Lefter
Cipa e mé pas Mjeshtrin e epikés Gjoké Becin, pa harru-
ar gjithé até gamé té madhe individualitetesh e person-
alitetesh té skalitur e t€ gémtuar me shumé dashuri. Ky
libér éshté njé guidé enciklopedike gé na kthen vemend-
jen tek sinoret e kulturés dhe trashégimsé kombétare,
ku sejcili duhet té 1éré gjurmét e veta.
Né té katér librat e Esat Rukés ndjehet shgetésimi gé
ti thoté gjérat hapur, trog € ndonjé heré edhe ashpér.
Eshté shumé e réndésishme ti thot, ti b&jé present. Kjo
llojé kahje polemizuese éshté shumé e nevojéshme. Ne
né Mat nderojmé ditén e vdekjes. Ne duhet té ndero-
jné jetén sé pari, kontributet e gjalla dhe kétu ndjehet ai
dialogu me kohén, me kulturén. Ky éshté njé kontribut
gé i bén nder kulturés kombétare, i bén nder autorit, i
bén nder kujtesés. Pa kujtesé nuk kemi histori, nuk kemi
fisnikéri, nuk kemi jeté té kulturuar.
Eshté kénagési té dialogosh me Esatin, me kété kan-
tautor, i cili pér mua pas Feride Kurtit z€ véndin e mer-
ituar né muzikén e Matit me kéngén popullore. Krijim-
tariné, emocionin dhe dashuriné e tij ka ditur ta drejtojé
e orientojé mencurisht duke e zgjeruar kulturén e Matit
né frymé e né tinguj, duke e rritur até né horizonte té reja
arbénore, aty ku i thuhet ujit-ujé e bukés buke.

Ju faleminderit!

Ing. Mark Palnikaj: Studiues i Historisé

egjithése tropojan dhe jashté fushés sé objek-
it té librit t€ sapobotuar dua té shpreh vleré-
simin tim pér autorin Esat Ruka, i cili éshté miku
im i respektuar. Sigurisht jam impresionuar nga
mendimet e parafolésve specialisté dhe pajtohem
plotésisht me to, pasi uné njoh krijimtariné muziko-
re té Esatit. Kéngét e tij, jo vetém i dégjoj me éndje,
por i shpérndajé ndér miq t&€ mi. Jam adhurues dhe
ndjekés i foklorit toné t& mrekullueshém. Desha té
theksoj se si studiues i arkivave, jam i afektuar me
dokumentacionin gé kam hasur pér historiné dhe
kulturén e Matit dhe jam dashuruar me té. Nése
Esati ka béré njé puné shembullore, shembulli i
tij duhet ndjekur edhe nga specialisté té fushave
té tiera. Mati duhet t& marré vendin gé meriton né
analet e historisé kombétare. Pesé botime jané
béré pér Historiné e Shqipérisé dhe Mati thuajse
nuk pérmendet. Veté matjanét duhet té eksploro-
jné dhe botojné pér té véné né vend kontributin e
madh historic e kulturor té té paréve té tyre.
Faleminderit.

Mesazh i Dritan F. Haxhia,

Kryetar i Unionit té gazetaréve né SHBA

dashur artist i nderuar Esat Ruka, mik i babés dhe i

familjes toné. Té uroj shumé suksese né botimin e librit
té ri. Eshté nder pér ne dhe brezin tone, qé patén fatin e
madh qé t& jemi bashkudhétaré té€ kontributit tuaj artistik pér
shumé e shumé vite me radhé. Ju mbeteni njéri nga ata ar-
tisté, qé me talentin tuaj shkruani nota muzikore e vargje
té arta pér vazhdimésiné folkorike e artistike pér kulturén
burimore té vendit toné e mé gjéré. Respekte e mirénjohje.

Me dashuri e pérgafime

PROFILE KRIJUESE

Mimoza D. Kurti,
Profesore e Gjuhés Shqipe.

Esat Ruka é&shté njé personalitet i njohur i Matit
pér vlerat krijuese e interpretuese dhe qytetare
qé ruan. Né kété libér, pér mua, ai ka shpalosur njé
gjenialitet duke portretizuar thellé ndjesité jo vetém
profesionale, por mbi té gjitha njerézore t€ shumé
personaliteteve té kulturés kombétare me dashuri
e profesionalizém.
Uné dua té falenderoj me zemér pér pérshkrim-
in njerézor qé ka béré pér babain tim studiuesin
Dilaver Kurti. Familja joné i éshté mirénjohése
gjithmoné.
Esati na thoté "Mos e ndani zemrén prej Matit” dhe
uné jam krenare gé jam matjane.

Njatjeta Esat Ruka.

Haziz Celami

E njoh Esat Rukén si bashkémoshatar e -ish
népunés né Komitetin Ekzekutiv t¢ Matit. Njé
djalé elegant e i geshur, i dashur e me synime
profesionale té gjéra. Esati ka gené gjithmoné
demokrat e me zemér t€ madhe. Ai, edhe sot,
na nderon si gjithnjé duke na mbledhur e kren-
uar si matjané....

Desada Gjetani: Studente e Fakultetit
Histori-Filologji, Tirané

shte kénaqgési pér mua té jemé né kété in-

stitucion prestigjioz pér heré té paré né
promovimin e librit t€ bashkéqytetarit toné té
nderuar Esat Ruka. Faleminderit gé mé bété
pjesé té auditorit. Kam ardhur me 10 shoge
té cilat duan té njihen me librin e autorit, por
edhe me gjykimet e personaliteteve té fushés.
Sot kam njé surprizé té bukur, t& cilén ma
ka besuar vajza e tij Blerina nga diaspora e
Kanadasé. Le té ndjekim sé bashku né vid-
eoprojektor njé mesazh pérshéndetés pér au-
torin e librit.

PROFILE KRIJUESE

(Shfaget né monitor njé pérshéndetje emocionuese,
ku vajza e autorit me adhurim nderon babain e saj
pér punén qé ka béré dhe gjurmét qé ka Iéné si artist,
drejtues e studiues.) Té pranishmit e shogérojné
videomesazhin me duartrokitje.

ur vendosa té pérfshijé né kété

libér shkrime té mia té njé hapé-
sire kohore prej 15 vitesh, brenda
meje buciste nj¢ z& i brendshém
qytetar e profesional, pér t€ pérm-
bushur até angazhim gé mé ka sho-
qéruar gjaté gjithé karrierés time. Fati
mé ka priré, qé t& bashképunoj me
personalitete té larta té artit e kul-
turés shgqiptare, miq e simpatizanté | ¢
té trashégimisé sé popullit toné. | / B
ushqyer nga dashuria dhe pasioni
pér artin dhe traditat e kombit tim,
i magjepsur nga bukuria, larmia,
thellésia e mendimit dhe shija e
hollé e njerézve nga hapésirat mbaréshqiptare, i
mrekulluar nga puna, talenti e pérkushtimi i dhjetra
mendimtaréve e profesionistéve e mijéra bardéve
e artistéve, u ula né studion time t€ punés pér té
|éné té shkruar né letér disa nga dukurité e Etnosit
tone. Sigurisht, nuk kam operuar né rrugé té pash-
kelura nga shumé prej studiuesve shqiptaré dhe
té huaj né lémité e kulturés dhe té artit. Jam kon-
sultuar me njé literaturé té gjéré, ashtu sikundér
u jam referuar sé pari kontakteve fizike e mé pas
gjurmimeve e studimeve, analizave, opinioneve e
veprimtarive garuese té arkivuara nga pérvoja ime
€ punés drejtuese.
Me singeritet e pohoj se, mé ka munduar thellé dhe
gjaté déshira dhe pérgjegjésia pér tua géndisur
vértetésisht, gjithshka ata meritojné, pér t'i paraqi-
tur para lexuesit madhéshtoré, si¢ edhe jané.
Népérmjet parashtrimeve, opinioneve, analizave
dhe nderimit pér emrat e shquar g€, gurét e penge-
save i kthyen né shkallé suksesi, shpresoj té kem
prekur konkretisht né ashtin e angazhimit té tyre,
té cilét kané provuar pagjumésiné dhe intensitetin
e larté t& impenjimit mendor e emocional, duke
shijuar edhe kénagésiné, qé té dhuron duartokitja
e zjarrté, fjala e émbél e urimi i ngrohté.
Né kété libér, edhe midis rreshtave, z& vend pezmi
i shumé prej emrave, gé nuk u lejuan ta shpérfagin
té ploté kumtin e tyre artistik pér shkaqge té difer-
encimit politik. Ky Iéndim pér disa individé men-
doj se duhet ti béjé té prekshém edhe drejtuesit
e institucioneve speciale t& kulturés. Opinioni i
shéndetshém duhet té kuptojé dhe té reagojé me

Autori fa/em/eron migee e tj studives Veprimtare, artiste e /w/egé'./

PROFILE KRIJUESE

vetédije se, jané virtytet, ato g€ i béjné
artistét mé té prekshém.
Libri “Dukuri, Fenomene kulturore,
Profile krijuese” u botua nga Arte
Graphic dhe doli nga shtypi né
qershor 2023. Kisha projektuar té
béhej pjesé e tryezés sé Festivalit
Kombétar né Gjirokastér 2023. Nuk
ndodhi pér shkak se u tha qé né
ditét e festivalit nuk do té keté ve-
primtari promovuese dhe as tryezé
diskutimesh, madje as Juri vlerésimi
pér prurjet dhe interpretimet folk-
lorike. U mendua midis miqésh té
béhet né muajin tetor- muaji i letérsisé.
Dhe késhtu u realizua né Prizren, né Mat dhe né Tirané.
Pér organizimin e pérurimit t€ kétij libri u aktivizuan
njé numér i konsiderueshém drejtuesish té€ Shogérive
kulturore, specialistésh e personalitetesh té kulturés
shqiptare, té cilét me fjalén e tyre té mengur hodhén
drité mbi parashtrimet, evidentuan vlerat ideore,
estetike e pérmbajtésore té tij. Diskutantét ishin té
njé mendimi se korpusit t&¢ madh té botimeve pér
etnokulturén shqiptare i shtohet edhe ky libér stu-
dimor me veganésité e tij té prurjeve, me analizat
e opinionet me véshtrim e pérkushtim profesional
e atdhetar.
Libri “Dukuri, Fenomene kulturore, profile kri-
juese” duhet té jeté né tryezén e specialistéve e
studentéve, artistéve e studiuesve, drejtuesve té
institucioneve té vendit dhe lexuesit té zakonshém.
Realizimit té pérurimit té tij i shérbyen me dashuri
miqté e autorit pér dokumentimin e tij si reporteré
e fotografé, gazetaré e grafisté e artisté.
| falenderoj té gjithé mé pérulési, duke premtuar né
vazhdimésisé e punés time krijuese.
Libri gjer né fillim té néntorit 2023 gjendet né bib-
tiotekat publike: “P. Bogdani’-Prishtin, “S. Krasnigi”
Rahovec, Suhareké, Vushtrrisé, “l. Rugova™ Gja-
kové, Prizren, biblioteka e shkollés sé Muzikés Priz-
ren, Kukés, Rréshen, Lezhé, Kurbin, Mat, Tirané,
Shpérndarja vazhdon...
Libri tregétohet né "ART’S” Bulevardi ZOGU I-
Tirané, dhe Libraria e Universitetit- Tirané

5 Néntor 2023

